
sÞ.. 435. Tillaga til þingsályktunar [168. mán
um aukið öryggi i heilbrigðismálum,

Fhn.: Gísli .JÓnsson, Sigurður Agústsson, Sigurður Bjarnason.

Alþingi {!:lykta!' að Iela rik:isst.jórninni að Iáút athuga i samráði við landlækni,
Tryggingw,tot'nun ríkisins, Ljósmæðrafélng íslands og Hjúkrunarkvennafélag ls~
Iands, ii hvern hátt umdæmum og sjúkn,húsum verði bezt tryggðir starfskruHar
tH aukins öryggis um nauðsynlega aðstoð, einkum i sambandi við bar:n.sfæðingllt'.
farsótlir og slys, m. a, m{~ðþvíað samræma meíraen g{~rter heilsugæzlu, hjlikl'-
unarstört og ljósmóðursWrt' um land allt, eftir þYÍ sem við yrði komið, og að taka
upp nána samvinnu um þessi má! öll ft mHli hlutaðeigandi aðila . .Jafnframt skal
athuga kjöl' hjúkrunarkvenna og ljósmæðra og hvortekki sé rétt, al'5þetta starfslið
þjóðarínnar taki laun sín lll' ríkissjðði. Þyki ríkisstjórninni að lokimit athugun
ástæða til, nðgcrðar \rer(lÍ breytíngar á gildandi lögum um þessi mál, þú láti hún
undirbúa þær lagabreytingar og leggi þær i frumvarpsíormt fyrir næsta reglulegt
Alþingi.



Greinargerð.
Bylting sú i atvinnuháttum og tækni, sem á síðustu 15 árum hefur átt sér stað

á landi hér, hefur óhjákvæmilega orsákað margvíslega röskun í þjóðlífinu og skapað
jafnframt alls konar vanda, er þjóðin verður að horfast í augu við og leysa, eftir
því sem frekast er unnt á hverjum tíma. Mannfrekar framkvæmdir, sem lofa mikl-
um og skjótum gróða, kalla á fólkið, sem árum saman hefur barizt í bökkum við
erfið störf, seintekinn arð og lífsþægindi af skornum skammti, og bjóða því gull og
græna skóga, vilji það aðeins yfirgefa óðul og arf feðranna og fleygja sér í straum-
iðu mikilla tækifæra, sem flesta eða alla beri að ströndum mikilla gæða, en minnk-
andi fórna. Þessi köll hins mikla herhiðurs bergmála um land allt, út um annes
og inn til dala, og ómurinn seiðir til sín kjarnann frá sveitum landsins. Allt of
víða sitja hjónin ein eftir með ófleygan barna hóp, eða jafnvel aðeins annað hjón-
anna, sem árum saman leitar árangurslaust að meðhjálp í hinni erfiðu baráttu.

Öryggi þessa fólks, ef veikindi eða slys ber að höndum, er minna en svo, að
það sé verjandi að hefjast ekki handa um að bæta úr þvi eftir fremsta megni, þvi
að ofan á alla erfiðleika þess bætist kvíðinn fyrir fullkomnu varnarleysi, ef veik-
indi ber að höndum og kraftarnir þverra, venjulega langþyngsta þrautin.

Alþingi hefur á margvíslegan hátt sýnt, að það hefur fullan skilning á þeim
vanda, sem hér steðjar að þjóðinni, og hefur enda gert ýmislegt til þess að tryggja
öryggi þessa fólks, svo sem með lagningu síma um sveitir landsins, fjölgun lækna,
byggingu sjúkrahúsa og sjúkraskýla. stuðningi við sjúkraflug, slysavarnir o. m. fl.
Hefur þetta allt sumpart dregið úr flóttanum og sumpart gert þeim mögulegra að
staðnæmast, sem enn hafa lokað eyrum fyrir hinu mikla kalli.

En hér þarf enn meiri umbóta við, ef að gagni á að verða. Mörg hin afskekkt-
ustu héruð eiga mjög undir högg að sækja að geta tryggt sér ljósmæður, en það er
þó eitt af frumskilyrðunum í öryggismálunum, sem verður að uppfylla, að kona,
sem tekur að sér það hlutverk að viðhalda lífinu, geti hvenær sem er leitað þeirrar
aðstoðar, sem henni er nauðsynleg hér að lútandi, og allra þeirra upplýsinga, sem
hvort tveggja í senn stuðla að því að lina þjáningar hennar og tryggja líf og heilsu
hennar og Iósturslns. Hér er um svo mikilsvert atriði að ræða, að hver vanræksla á
því sviði skapar sár, er menn bera um ævilöng ár. Kvíðinn einn og umhugsun kon-
unnar um öryggisleysið á meðgöngutímanum getur valdið slíku tjóni, að hvorki
móðir né barn fái borið sitt barr um alla ævi.

Þá er það og kunnugt, að mjög erfiðlega hefur gengið á hinum síðari tímum að
fá æft hjúkrunarlið í sjúkrahúsin. En þar sem vitað er, að hjúkrunin er hálf lækn-
ing sjúkra, er það mikils virði, að hér verði engin vanhöld, heldur verði allt gert
til þess, að þessi stétt sé jafnan skipuð nægilegum fjölda af góðum starfsmönnum,
ekki einasta í hinum stóru sjúkrahúsum, heldur og engu síður við hin mörgu
sjúkraskýli víðs vegar um landið. Kæmi þar m. a. til greina, hvort ekki væri unnt
að sameina þar ljósmóðurstörfin og hjúkrunina. Eins og kunnugt er, ber slysin
að höndum á öllum stöðum landsins, bæði á sjó og landi. Það er því höfuðnauðsyn
að geta haft sem auðveldastan aðgang að hjúkrun á sem flestum stöðum á landinu.

Það er jafnan látið í veðri vaka, að erfiðleikar á því að fá fólk til þessara
starfa, stafi af því, hve kjör þess séu kröpp. Um það fellum við flm. engan dóm,
en hitt er ljóst, að þá hlið málsins ber að sjálfsögðu einnig að athuga. Einkum ber
þá jafnframt að athuga, hvort ekki sé unnt að bæta kjörin með því að auka starfið
jafnhliða, svo sem að framan er bent á, þar sem það hentar, m. a. vegna bættra
samgangna og lækkandi tölu íbúa. Þá ber og að athuga, hvort ekki ætti að launa
þessa þjónustu af ríkisfé eingöngu og losa þar með héruðin við þann kostnað, sem
henni er nú samfara. Sýnist í því full sanngirni. En öll þurfa þessi atriði að ræðast
sameiginlega við viðkomandi aðila.

Þál. sjálf út af fyrir sig þarf ekki að hafa neinn verulegan kostnað í för með
sér, þar sem hér er um að ræða söfnun gagna, sem embættismenn þeir, er með
heilbrigðismálin fara, geta aflað, en á þeim þarf síðan að byggja tillögur til um-
bóta. Þær tillögur kunna hins vegar að hafa í för með sér einhver útgjöld, ef lög-
leiddar yrðu, en um það er ekkert vitað á þessu stigi málsins. Hitt er ljóst, að
engum eyri er betur varið en þeim, sem veittur er til að lina þjáningar, skapa
meira öryggi í heilbrigðismálum og hraustari kynslóð. Slík útgjöld koma fljótt aftur
í bættri afkomu og meiri afköstum. Þess er þvi vænzt, að þáltill. verði samþykkt
og ríkisstjórnin láti síðan fara fram á þessu ári þá athugun, sem þáltill. kveður á um.


